
Testun:  Dydd Sadwrn.

Beirniad – Mari Tudor

Sylwadau ychwanegol ar gyfer y wefan
  Gwaith wedi ei gyflwyno yn ddestlus mewn llawysgrifen ac ar gefndir o'r ddraig goch gan Bacon & Egg a Creed. Hoffwn pe baech wedi defnyddio mwy o ansoddeiriau er mwyn rhoi lliw i'r disgrifio. Byddai paragraffu yn ychwanegu at y dehongliad. Roedd ambell i wall sillafu ac hefyd ddefnydd anghywir o'r ferf gan Creed. e.e 'cerdded' pan ddylai fod yn 'cerddais'. Mwynheais ddarllen am y diwrnod yn y Fferm Ffoli ac am y gem ym Mhencampwriaeth y Chwe Gwlad.
Mae gwaith Nad fi'n angof wedi ei gyflwyno'n ddestlus ond yn rhy fyr ei gynnwys. Mae'n hollol gywir a threfnus ond ni cheir disgrifiadau ymestynnol er bod ymgais dda iawn yma at ddangos teimladau. e.e Roeddwn i'n flinedig a Roedd e'n flasus iawn.
Eto mae gwaith Ci Pinc yn gywir ac wedi ei baragraffu. Cyfres o ddigwyddiadau amrywiol  sydd yma - codi, bwyta, chwarae, ymweld a sinema, disgo a gwely. Hoffwn weld mwy o ansoddeiriau fyddai'n rhoi lliw a bywyd i'r gwaith. Da iawn a dalier ati i ysgrifennu yn y Gymraeg.
Cystadlu ar ddawnsio mae Ci ac mae hi yn llwyddo i gael cyntaf ac ail am ddawnsio. Ardderchog! Ychydig yn fyr yw'r gwaith ysgrifennu ac nid oes diweddglo effeithiol. Mae'r gwaith yn gywir a thrueni na fyddai'n fwy ymestynnol. Dalier ati i ddawnsio ac ysgrifennu yn y Gymraeg.
Dydd Sadwrn gydag amrywiaeth o weithgareddau sydd gan Daffodil. Mae o'n hoffi chwarae gyda cath ei gefndryd, bwyta a chwarae pel droed gyda'i ffrindiau a mynd i'r sinema gyda'i deulu. Diddorol iawn. Gwaith taclus  a chywir gyda threfn iddo, ond heb fod yn ddigon ymestynnol.
Da iawn ti.
Mae Siocled  wedi cyflwyno gwaith  taclus a chywir ar y cyfan. Mae angen amrywio'r berfau. Efallai bod gormod o es i a  ces i. Dalier ati gan symud ymlaen i amrywio mwy ar yr iaith.
Mae Enfys yn teimlo'n dda pan mae dad yn gwneud tost gyda menyn a jam iddi. Gwaith taclus, cywir a syml. Da iawn  ti. Ceisia ymestyn mwy ar yr iaith. Dalier ati i gystadlu.
Gwaith glan, syml a chywir eto gan Hwyl a Sbri, Cariad a Fizzy. Mae'r tri wedi blino ar ol codi yn y bore. Hwyr yn mynd i'r gwely efallai? Aeth un i Oakwood gyda mam a dad, un arall i Westy'r Cliff a chael amser gret, ac fe aeth y trydydd i'r goedwig i rannu losin gyda ffrindiau. Diddorol iawn. Rhaid canolbwyntio ar ymestyn eich gwaith ymhellach. Da iawn chi.
Gwaith cywir, byr, syml a threfnus sydd gan Ci glas. Mae'n chwarae gyda doliau, chwarae pel droed gyda ffrind, ac yn hoffi bwyta siocled. Dalier ati i ysgrifennu yn y Gymraeg, ac i ymestyn mwy ar yr iaith. Cofia gystadlu yn yr Urdd yn y dyfodol.
Mae Pengwin yn codi'n gynnar iawn, am hanner awr wedi chwech ar ddydd Sadwrn. Yna mae'n mynd i'r gem rygbi...' gyda 'dad a fy ffrind'. Gwylia rhag defnyddio yr un patrymau yn rhy aml e.e  es i. Rwyt ti hefyd yn tueddu i ddefnyddio'r gair 'wedyn'  yn ormodol. Gorffenaist y gwaith gyda Roeddwn i wedi blino'n lan. Cefaist ddiwrnod hir a phrysur iawn, does dim rhyfedd i ti flino'n lan. Dalier ati efo dy ysgrifennu yn y Gymraeg.
Gwaith syml, trefnus a chywir gan "Lily".  Mae hi yn y parc ar ddiwrnod heulog, yn disgrifio'i gwisg; y bwyd, a'r siopa. Mae'n llwyddo i ddangos emosiwn e.e.  ....teimlo'n ofnus achos roedd e'n cyfarth. Hoffais y diweddglo. ....es i i'r gwely achos roeddwn i wedi blino. Ces i ddiwrnod arbennig.  Dalier ati i ymestyn dy waith ysgrifennu yn y Gymraeg.
Mae'r cystadleuwyr nesaf yn cyflwyno gwaith mwy ymestynnol gan gynnig llawer mwy o wybodaeth a gwneud defyndd ehangach o iaith. Ceir mwy o amrywiaeth yn y ffurfiau cryno o'r ferf gan sicrhau gwaith diddorol.
Mae Sglodion yn agor gyda Hwre!  Dydd Sadwrn eto!  gan symud ymlaen i ddisgrifo taith tren i Gaedydd. Yno aeth i'r Parc Thema  gan ddisgrifio taith ar rollercoaster mawr. Mae'n llwyddo i ddangos teimladau a rhoi barn. e.e. Roeddwn i'n ofnus iawn;  Dw i'n hoffi carnifals achos mae nhw'n lliwgar. Cafwyd disgrifiadau da o'r nos e.e  gwelais seren  fach yn yr awyr; a  lleuad mawr gwyn.
Mae yma baragraffu synhwyrol gyda dechrau canol a diweddglo trefnus ac effeithiol, ond mae lle i gywiro rhywfaint e.e.  'Ar ol cyrraedd yn Caerdydd'.  Byddai 'cyrraedd Caedydd' yn well.
Mewn cystadleuaeth mor dda rhaid i mi chwilio am y man wallau. Mae na gyffyrddiadau da iawn yn y gwaith hwn.
Mae Bendigedig  wedi cyflwyno darn o waith addawol iawn hefyd. Mae defnydd da o'r ffurf gryno e.e gwisgais, teithiais, yfais, pan ddes i, dangosais.
Trueni na fyddai wedi ymhelaethu ychydig ar bob paragraff. Hoffais y diweddglo yn fawr iawn sef - Wedyn es i i'r gwely i gysgu'n drwm a meddwl am bethau cyffrous i wneud yfory.  Ardderchog. Dalier ati i godi safon yr ysgrifennu.
Llwydda Ceffyl i greu ambell i  ddisgrifiad byw. Yn anffodus mae rhai gwallau yn y gwaith, ac oherwydd bod safon y gystadleuaeth mor uchel yn yr oedran hwn, rhaid yw sylwi ar y gwallau
 e.e a flasus; Nesaf  fy rhoddais. Camgymeriadau bach ydynt ond yn anffodus maent yn amharu ar rediad ac ystyr y frawddeg. Dalier ati i berffeithio dy ysgrifen yn y Gymraeg.
Mae dechrau gwaith Ysgytlaeth Mefus yn dda iawn. Mae'n llwyddo i ddisgrifio pacio'r dillad a'i theimladau cynhyrfus cyn cychwyn gyda'i theulu ar daith awyren.Hoffais ambell i ddisgrifiad fel e.e  cariodd mam a dad y bagiau trwm; yfon ni ... ysgytlaeth mawr, mefus, blasus.
Yn anffodus ni chefais gymaint o flas ar y diweddglo. Ceisia gadw'r un safon o'r dechrau i'r diwedd.
Mae potensial gwych yma. Dalier  ati i gystadlu yn y dyfodol. Da iawn ti.
Dyma ddarn o waith glan a chywir iawn gan Cyffrous. Defnydd arbennig o iaith e.e. Ces i bancos; gwyliais i'r teledu; aethon ni, cafodd Pip. Yn anffodus, ychydig yn fyr oedd y gwaith er yn gywir a threfnus. Hoffais yn fawr y disgrifiad o'r bwyd - ...roedd y byrgyr yn gawslyd ac roedd llawer o halen ar y sglodion. Roedd y diweddglo hefyd braidd yn swta a siomedig. Dalier ati i ymestyn dy iaith ac i gystadlu i'r dyfodol.
Mae gwaith Cath Flewog eto yn gywir a threfnus. Mae'r defnydd o'r ffurf gryno yn rhagorol e.e.gwisgais, yfais, bwytais, cafodd, gwyliais a.y.y.b. Hoffais yr ymgais i ddangos emosiwn, ond nid oedd digon o amrywiaeth. Gellid fod wedi defnyddio ansoddeiriau i roi lliw a bywyd i'r gwaith.
Dalier ati. Mae addewid yma ond i ti ymestyn dy ddisgrifiadau.
Y Sinema a McDonalds sy'n mynd a bryd Hufen Ia. Ceir brawddegu byr, cywir ganddi ond efallai nad yw'n amrywio digon ar yr iaith. Ceir llawer o ddefnydd o ces i...   Hoffwn i ti ymestyn dy frawddegau i roi ychydig mwy o liw. Mae dy waith yn drefnus ac yn addawol. Dalier ati i ysgrifennu ac ymestyn y Gymraeg.
Mae gwaith Losin yn addawol iawn. Mae trefn ar y paragraffau, gyda dechrau, canol a diwedd effeithiol. Defnyddiodd y ffurf gryno yn gywir. e.e. Gwisgais,chwaraeais, bwytais,yfais, gwyliais. Mae'n llwyddo i ddweud ei farn e.e. Yn fy marn i mae'n ffasiynol iawn.  Hoffais y diweddglo 
- Am ddiwedd da i ddiwrnod da!  Mae'r gwaith hwn yn dda iawn. Dalier ati i ysgrifennu yn y Gymraeg ac i ymestyn dy waith ymhellach.
Mae Ty Bach yn treulio ei ddydd Sadwrn yn bwyta! Ffa pob ar dost,sudd afal a sudd oren i frecwast. Popcorn a sudd afal yn y sinema,ac yna cacen a coke gan mam-gu. I swper mae'n bwyta pitsa, sglodion a sudd oren eto! Ceir enghreifftiau da yma o ddangos emosiwn e.e. teimlo'n weddol; mwynhau bwyta; yn garedig. Mae'r gwaith yn drefnus ac eitha cywir. Gwylia rhag defnyddio roedden yn hytrach na roeddwn. Ymgais dda iawn yma.
Hoffais agoriad Shaun the Sheep. Mae'n llwyddo i ymestyn ei frawddegau wrth ddisgrifio anifeiliaid y sw e.e.....gwddf hir iawn  gyda fe.....yn bwyta dail gwyrdd. Mae ei waith yn dangos aeddfedrwydd ac yn addawol iawn. Hoffwn pe bai wedi cymryd mwy o ofal efo'i sillafu e.e yfai yn lle yfais. Efallai mai camgymeriad teipio sydd yma ond mewn cystadleuaeth mor dda rhaid cyfeirio at ddiofalwch. Mae amrywiaeth o enghreifftiau o'r ffurf gryno o'r ferf yma. Hoffais yn arbennig bues i'n chwarae gyda'r ci. Darn o waith sy'n dangos potensial. Dalier ati i gystadlu.
Mae Mama Mia  wedi cyflwyo'i gwaith yn ddestlus iawn. Mae hi'n cael diwrnod gyda'i theulu yng Nghaerdydd. Mae ymgais yma i ymestyn ei brawddegau a chyfleu barn e.e  Roedd rhaid cael ysgytlaeth siocled achos roedd hi'n boeth (yng Ngh)aerdydd. Hoffais yr agoriad a'r diweddglo ac mae addewid pendant yma.  Dalier ati i ymestyn dy iaith  ymhellhach. Da iawn ti.
Roedd cyffyrddiadau hyfryd yng ngwaith Popty Ping. Hoffais yn arbennig y frawddeg Clywais i (g)wynt ysgafn yn chwythu drwy'r ffenest.  Mae'r cystadleuydd yma'n cyflwyno brawddegau ymestynnol, pwrpasol.  e.e. Ces i lawer o hwyl yn y pwll nofio ond wedyn roedd ein hamser ar ben. Mae'r gwaith hwn yn addawol iawn ond hoffwn pe bai  wedi ymestyn pob paragraff yn yr un modd ag y cychwynodd y gwaith. Dalier ati i ysgrifennu yn y Gymraeg ac i gystadlu yn yr Urdd. Da iawn ti.
Dyma ddarn o waith da iawn gan Eva Diva. Hoffais y disgrifiadau o'r cinio prynhawn. Mae hi'n llwyddo i ymestyn brawddegau, ac yn  gwneud defnydd da o ansoddeiriau e.e yn feddal ac yn lliwgar.
Mae'r dechrau, canol a'r diwedd yn ddiddorol a chytbwys o ran cynnwys. Darn o waith safonol iawn yn yr oedran hwn. Da iawn a dalier ati.
Darn o waith aeddfed eto gan Ffion. Mae hi'n llwyddo i ddisgrifio sefyllfa a chymeriadau yn hollol naturiol. e.e. Enw fy hyfforddwr oedd Britany. Roedd gwallt melyn gyda hi. Roedd hi'n garedig ac yn ddoniol.Roedd llygaid glas fel blodau nad fi'n angof gyda hi. Disgrifiad ardderchog arall ganddi wrth ddisgrifio'r riff mawr. Roedd y pysgod i gyd yn amryliw ac roedd y stingrays yn nofio'n hapus o dan y dwr. Darn o waith arbennig iawn. Dalier ati i ysgrifennu ac i gystadlu eto yn yr Urdd yn y dyfodol.
Mae gwaith May-May yn llifo'n rhwydd. Mae'r agoriad yn effeithiol a'r disgrifiadau yn fyw. Mae hi'n dangos teimliadau'n effeithiol ac mae'r darn hwn yn llawn o ansoddeiriau sy'n rhoi bywyd i'r gwaith. e.e Roedd mam yn gyffrous achos roedd hi'n mynd i siopa am grys-t spotiog newydd; a'r disgrifiad arall hyfryd yw hwn:-  Roedd y mor yn oer fel rhewgell ac roedd y tywod yn gynnes ac yn feddal.
Darn o waith safonol iawn. Ardderchog. Dalier ati i gynhyrchu gwaith fel hwn i'r dyfodol.
Mae cyffyrddiadau da iawn yng ngwaith Brocoli  e.e...bwytais i sbageti bolagnes gyda caws ond roeddwn i dal yn llwglyd. Mae'r iaith yn amrywio yn effeithiol ac mae'r darn wedi ei gyflwyno yn drefnus. Hoffais y diweddglo yn fawr iawn - Am ddiwrnod i'w gofio, cysgais yn drwm y noson honno. Mae'n amlwg i chi gael hwyl fel teulu yn y carnifal. Dalier ati i gyflwyno gwaith da fel hwn yn y dyfodol.
Gwaith arbennig o ddestlus, wedi ei gyflwyno'n chwaethus mewn ffont addurniedig. Mae Loopy Lilly wedi creu pum paragraff o waith ardderchog. Mae'r gwaith yn ymestynnol a diddorol ond er bod llawer o ffeithiau roedd y gwallau treiglo yn amharu ar rediad y darn.e.e achos roedd hi'n
poeth; Dalier ati i gynhyrchu gwaith safonol fel hwn. Da iawn ti.
Mae gwaith Loxy Pop yn hynod o aeddfed, trefnus ac wedi ei gyflwyno'n dda gyda border prydferth. Hoffais - Roeddwn i'n hoffi'r tren colli cylla achos roedd e'n mynd yn gyflym. Mae hi'n
disgrifio'r tywydd,y bwyd a'r siopa yn effeithiol ac yn cynnwys amrywiaethau o'r ffurf gryno. Gwaith addawol iawn. Dalier ati i gystadlu ac ysgrifennu yn y Gymraeg.
Dydd Sadwrn eto! Dwi'n caru pob dydd Sadwrn. Dyma sut mae Els yn dechrau'r gwaith hwn, gan symud ymlaen i ddisgrifio taith i Lundain a'r hyn a wnaeth yno. e.e. Siopa, bwyta cinio, ymweld a Covent Garden, gweld sioe gan orffen yn y gwesty i gysgu. Mae'r gwaith yn dda ac yn dangos addewid. Dalier ati i ysgrifennu.
Mae Moo yn mynd i Lundain hefyd. Mae'n mynd i'r theatr i weld Charlie and the Chocolate Factory. Hoffais hyn:-  Roedd e'n wych! Fy hoff rhan oedd pan gwnaeth y gwely dorri ar y llwyfan.
Gwaith addawol eto yn gwneud defnydd da o'r ffurf gryno o'r ferf. Dalier ati i ymestyn dy waith sgwennu yn y Gymraeg. Da iawn.
Hoffais y paragraff cyntaf yng ngwaith Y Mor Mawr. e.e. Codais i am ddeg o'r gloch ac roeddwn i'n teimlo'n gyffrous iawn .......gwisgais i fy ffrog streipiog gwyn a melyn......Roeddwn i'n edrych yn 
ffasiynol. Trueni na fyddai wedi ymestyn ychydig ymhellach ar yr ail a'r trydydd paragraff. Mae'r gwaith yma yn addawol iawn. Dalier ati i ysgrifennu yn yr iaith Gymraeg ac i gystadlu yn yr Urdd.
 Llongyfarchiadau i bawb fu'n cystadlu!
